Kafli 4; Frávik og afbrot

1.   
Hvernig hefur þú verið beitt(ur) félagslegu taumhaldi í dag og hvernig virkar það á hegðun þína? 

2.  
Nefndu dæmi um frávikshegðun hefur þú sýnt síðustu daga. Er hægt að skrifa frávikshegðunina alfarið á þig eða átti samfélagið einhvern hlut að máli?  

3.
Af hverju er afbrotatíðni lægri í hefðbundnum samfélögum (t.d. mörgum Íslamstrúarríkjum) en hátæknisamfélögum? 

4.   
Búðu til eina félagsfræðilega skýringu og aðra alþýðuskýringu á fullyrðingunni:  ,,Siðblindir og illa innrættir einstaklingar fremja afbrot.” 

5.  
Lýstu hugmyndum Durkheim um virkni frávika. Væri hægt samkvæmt skoðunum Durkheims að búa til samfélag sem væri algjörlega laust við frávik? 

6.  
Hvað er það sem ræður því hvort hegðun sé stimpluð sem frávik eða ekki? Skipta völd og auður einhverju máli í þessu samhengi? En kyn, kynþáttur og stétt?

7.  
Hver er munurinn á frávikum og afbrotum?  Hvernig myndi almenningur lýsa dæmigerðum afbrotamönnum í okkar samfélagi? Heldur þú að fólk sé almennt sammála um hvernig afbrotamenn líta út (staðalmyndir)?  

8.
Stundum birtast lesendabréf í fjölmiðlum þar sem fangelsum er líkt við hótel. Telur þú að fangar fái of góða meðhöndlun í fangelsum? Hvernig finnst þér að fangelsi eigi að vera? 

9.
Tíðni afbrota hefur farið vaxandi í heiminum síðastliðin 50 ár. Hefur þú ein​hverjar skýringar á því?  

10. Travis Hirscis hefur mjög ákveðnar skoðanir um hvernig hægt er að beita félagslegu taumhaldi til að koma í veg fyrir afbrot? Ertu sammála skoðunum hans? Rökstyddu svarið.

11.  Rektu þróun formlegs og óformlegs félagslegs taumhalds. Dregur aukið formlegt eftirlit úr frávikum og afbrotum? 

12.  Notaðu kennslubók, Netið og fjölmiðla. Veldu tvö ríki, skoðaðu stefnu þeirra í afbrotamálum og lýstu þeim fyrir okkur hinum.

13.
Umfjöllunin hér að neðan er um Fílamanninn (The Elephant man). Gott væri ef þú gætir útvegað þér myndbandsspóluna. Svaraðu síðan spurningunum:

Á 19. og 20. öld var algengt að andlega og/eða líkamlega fatlað fólk á Vestur​löndum væri haft að háði og spotti. Fæstir í þessum hópi nutu lífsgæða á við aðra þegna samfélagsins. Þeir sem höfðu fæðst vanskapaðir voru gróflega misnotir og oft hafðir til sýnis í sirkusum eða á sérstökum sýningum. Einn þeirra var Fílamaðurinn, en hann fékk nafngiftina vegna herfilegrar vansköpunar. Fílamaðurinn var hafður sem sýningagripur í sirkus, honum var séð fyrir lámarks nauðþurftum, en aðrir hirtu allan ágóða af sýningunum. Fílamaðurinn gerði sér grein fyrir að hann gæti aldrei lifað án stuðnings úti í samfélaginu og því varð hann að sætta sig við þau skilyrði sem sirkusinn setti honum. Sú varð þó ekki raunin, virtur læknir í Lundúnum frétti af Fílamanninum og fékk áhuga á að rannsaka hann nánar. Fílamanninum var nú komið fyrir á sjúkrahúsi og þar dvaldi hann út ævina. Á sjúkrahúsinu gerði læknirinn margvíslegar rannsóknir á Fílamanninum. Eftir því sem þeir kynntust betur langaði lækninn að brjóta þá félagslegu einangrun sem Fílamaðurinn bjó við og gera hann ,,mennskari.”  Læknirinn kynnti hann því fyrir helstu vinum sínum, en þeir tilheyrðu flestir yfirstétt Bretlands. 

Félagsmótun læknisins gekk út á að setja Fílamanninum strangar reglur. Honum var sagt hvernig hann ætti að hegða sér, hann fékk tilsögn í mannasiðum og var látinn læra hluta af því sem tilheyrði námsefni grunnskólans. Sumt var það sem læknirinn vildi alls ekki að Fílamaðurinn fengi nokkra vitneskju um, eitt af því var kynlífsfræðsla.  Fílamaðurinn sló í gegn meðal vina læknisins og eftir stuttan tíma var hann orðinn einn af þeim einstaklingum sem bresku yfirstéttinni þótti eftirsóknarvert að kynnast. Hann naut óskiptrar athygli hvar sem hann kom og margir kepptust við að gefa honum gjafir til að ná athygli hans. Líf Fílamannsins hafði því tekið algjörum stakkaskiptum frá þeim tíma er hann var með  sirkusnum.

A.   Var Fílamaðurinn félagslegt frávik?  Rifjaðu upp kenninguna um stimplun og útskýrðu hana í fáeinum orðum. 

B.
Lýstu helstu einkennum altækra stofnanna. Hvernig passa sjúkrahús, sirkusar og skólinn þinn við þá lýsingu? 

C.
Umskipti Fílamannsins, frá því að vera hafður sem sýningagripur í sirkus og til þess að verða eftirsóknarverður einstaklingur sem yfirstétt Bretlands lagði mikið upp úr að kynnast, voru gríðarleg. Hvernig myndir þú útskýra þá breytingu í skoðunum ,,samfélagsins” á Fílamanninum? Hvað olli því að viðhorf fólks breyttust úr því að vera ótti og fyrirlitning yfir í aðdáun?

12.
Þú þekkir eflaust til líkamlegra einkenna eða hegðunar sem hefur kallað fram neikvæð viðbrögð annarra. Sumir hafa áhyggjur af of stóru nefi eða rassi, aðrir af því hversu feimnir og ósjálfstæðir þeir eru. Í þessu verkefni áttu að hugsa um einhver líkamleg einkenni eða einhverja hegðun sem þú hefur sýnt og sem kallað hefur fram neikvæð viðbrögð hjá öðrum

A.    Hvað var það sem fólk setti út á? Í hverju fólust viðbrögðin? 

B.    Hvernig tókst þér að taka viðbrögðunum? Leiddu þau til einhverra breytinga á hegðun eða sjálfsmati þínu?

C.  Getur stimplunarkenningin hjálpað okkur við að skilja betur viðbrögð annarra? Hvernig?

13.
Fylgstu með fjölmiðlum og veldu þrjú dæmi um afbrot. Eitt af dæmunum á að tengjast hvítflibbaafbrotum, hvort sem það tengist stjórnsýslu, stjórnmálum eða viðskiptalífi. Hin dæmin geta tengst umferðalagabrotum eða ofbeldisbrotum. Svaraðu síðan eftirfarandi spurningum:

A.   Rifjaðu upp kenningar um afbrot og reyndu að tengja þær við efnið sem þú fannst. Hvað olli afbrotinu? Eru einhverjar skýringar á að viðkomandi einstaklingar hafi framið einmitt þessa tegund af afbroti? Hvaða kenning passar best að þínu mati til að útskýra af hverju þessir afbrotamenn leiddust út í afbrot?

B.  Hvaða kenning hentar best til að útskýra viðbrögð almennings gagnvart afbrotamönnum? Getur þú lýst viðbrögðum almennings út frá mismunandi félagsfræðilegum kenningum? Hverjum og hvernig? Hvaða formlegu og óformlegu þættir félagslega taum​halds​ins koma fram í þínum dæmum?

C.  
Notaðu eitt af dæmunum sem þú fannst til að útskýra stig stimplunar

D.  
Fjallaðu um framlag samvirknikenninga til frávika og afbrota og reyndu að tengja við dæmin sem þú fannst við kenninguna. Skoðaðu síðan sjónarhorn átakakenninga og skýrðu frá hvernig skilgreining á afbrotum og refsingum tengist völdum í samfélaginu. 

14.  
Við verðum vör við margvísleg frávik og frávikshegðun í skólanum. Rifjaðu upp og notaðu siðrofskenningu Mertons til að útskýra markmið eða tilgang hegðunar eins og:

A.  svindlað í prófum

B.  ritstuldur (í ritgerðum)

C.  skrópað út tímum/skóla

D.  logið að kennara

15.
Í siðrofskenningum Mertons er fjallað um ólíkar leiðir til að ná eftirsóttum mark​miðum ásamt viðbrögðum fólks þegar það hefur ekki möguleika á að ná mark​miðunum. Útskýrðu eftirfarandi:

A.

Hver telur þú vera eftirsóknarverðustu markmiðin í íslensku samfélagi?

B.
Eru einhverjir hópar sem eiga auðveldara en aðrir með að ná þeim markmiðum sem taldir voru upp í lið A? Hverjir? 

C.
Eru einhverjir hópar sem hafa enga eða mjög litla möguleika á að ná markmiðunum? Hverjir og af hverju?

D.
Telur þú að til séu hópar sem hafi lítinn eða engan áhuga á að ná markmiðum sem flestir sækjast eftir að ná? Hvaða hópar og af hverju? 

16.
Notaðu eftirfarandi dæmi til að lýsa hvernig ,,eðlileg hegðun” í menningunni getur verið breytileg eftir tíma og milli menninga:

A.  Karlmenn með eyrnalokka

B.  Húðflúraðar konur

C.  Karlmenn með tagl

D.  Stuttkipptar konur

17.  Hvaða skoðun hefur þú á eftirfarandi fullyrðingu: Sumum er ekki viðbjargandi því þeir eru fæddir sem afbrotamenn? 

18.
Er afbrotahneigð einstaklingsbundið vandamál eða framleiðir samfélagið afbrotamenn? Hvernig myndi félagsfræðingur hugsanlega svara þessari spurningu? Skiptir máli hvaða kenningu eða sjónarhorn hann aðhyllist? 

19.
Hvernig geta skoðanir félagsfræðinga leitt til breytinga á stefnu stjórnvalda í afbrotamálum? 

20.
Hversu mikið er hægt að treysta á opinbera tölfræði um afbrot og afbrotatíðni þar sem vitað er til að mörg mál koma aldrei til kasta yfirvalda? Hefur þú einhvern tíma orðið var/vör við afbrot (sem vitni, gerandi eða fórnarlamb) sem ekki var kært og komst þar af leiðandi aldrei í opinbera tölfræði?  Heldur þú að það sé mikið um slík mál?

22.  Skoðaðu listann hér að neðan yfir frávik og afbrot og svaraðu síðan eftirfarandi spurningum. Ég hef...

	
	Frávikshegðun/afbrot
	
	Frávikshegðun/afbrot

	
	
	
	

	1
	hjólað á ljóslausu hjóli í myrkri
	21
	keypt hluti sem ég vissi að væru stolnir

	2
	Ekið skellinöðru án tilskyldra leyfa
	22
	stolið reiðhjóli og ekki skilað því

	3
	tekið þátt í óspektum á almannafæri
	23
	reynt að verjast handtöku lög​reglu

	4
	skrópað úr skólanum
	24
	stolið eigum skólans

	5
	svindlað mér í strætó og/ eða vís​vitandi greitt rangt fargjald 
	25
	stolið frá skólafélögum

	6
	stolið peningum heima
	26
	stolið frá vinnufélögum

	7
	tekið reiðhjól eða bíl í leyfisleysi en síðan skilað aftur á sama stað (nytjastuldur)
	27
	haft samfarir áður en ég varð 14 ára

	8
	viljandi brotið eða skemmt hluti á almannafæri 
	28
	tekið þátt í kynlífi með aðila sem var undir 14 ára aldri (verið sjálfur/sjálf 14 eða eldri)

	9
	sýnt ósæmilega hegðun á almanna​færi 
	29
	farið í leyfisleysi inn á bannsvæði (t.d. inn í auð hús, húsgarða, flugvöll eða annað)

	10
	brotist inn í vörugeymslu eða bílskúr
	30
	horft á klámmyndir 

	11
	brotist inn í verslun eða hús (þarft ekki nauðsynlega að hafa stolið einhverju)
	31
	tekið þátt í fjárhættuspili

	12
	stolið hlutum úr bílum
	32
	keypt/reykt tóbak án þess að vera 18 ára

	13
	verið vopnaður hnífi á almannafæri til að verjast ef á mig yrði ráðist 
	33
	stundað kynlíf gegn greiðslu

	14
	slegist í illu á almannafæri
	34
	stolið úr yfirhöfnum í fata​hengjum

	15
	brotið rúðu í yfirgefnu húsi
	35
	logið út peninga á fölskum forsendum 

	16
	notað vopn (t.d. hníf eða brotna flösku) í slagsmálum
	36
	stolið fötum (úr fatahengjum, sundlaugum, þvottasnúrum eða annars staðar)

	17
	drukkið áfengi án þess að hafa aldur til 
	37
	reynt eiturlyf 

	18
	farið á veitingastað án þess að hafa haft aldur til 
	38
	fengið peninga, áfengi eða tóbak gegn loforði um kynmök (þó ég hafi ekki staðið við það)

	19
	hnuplað úr verslunum
	39
	strokið að heiman

	20
	kastað rusli eða brotið flöskur á almannafæri
	40
	kastað spillandi efnum í heimilisruslið  (t.d. rafhlöðum) 


A.   Hversu mörg af þessum afbrotum hefur þú framið?

B.  Veldu nokkur af afbrotunum á listanum. Eru til einhverjar raunhæfar leiðir til að koma í veg fyrir eða uppræta afbrotið?  Hverjar? Hvernig?

C.   Er ástæða til að koma í veg fyrir frávikshegðunina eða afbrotin? 

23.
Nefndu helstu hugmyndir og hugtök sem tengjast stimplunar​kenningunni. Notaðu síðan hugmyndirnar og hugtökin (ca 200- 500 orð) og lýstu fráviks​hegðun sem fer fram í:

A.  skólastofunni

B.  skólanum

C.  á tónleikum

D.  á böllum

E.  annars staðar (þú mátt velja)

25.
Samkvæmt opinberri tölfræði eru konur löghlýðnari en karlar, en það bendir til að þær eigi auðveldara með að fylgja viðurkenndum viðmiðum. Hver er þín skoðun á þessu máli?  Eru konur löghlýðnari en karlar eða liggja einhverjir aðrir þættir að baki þess að þær lendi ekki í opinberri tölfræði um afbrot?

26.  Hvaða skýringu hefur þú á því að í fangelsum landsins sitja aðallega ungir menn úr lægstu þrepum samfélagsins? 

27.
Svo virðist sem þeir ríku og valdameiri í samfélaginu geti brotið af sér að vild án þess að hróflað sé við þeim. Ertu sammála fullyrðingunni? Eru einhver rök sem mæla með henni? En á móti?

